
Nota ta’ informazzjoni dwar BCRs għall-kumpaniji li 
jkollhom ICO bħala Awtorità Superviżorja Ewlenija dwar il-

BCR 

Adottata fit-12 ta’ Frar 2019 

 

F’każ ta’ Brexit ta' Ebda ftehim u l-ICO ma jkollux aktar rwol fil-komunità tal-BCR, il-kumpaniji huma 

għaldaqstant mistiedna jikkunsidraw dan li ġej: 

• Gruppi li għandhom il-kwartieri ġenerali fir-Renju Unit li jixtiequ japplikaw għall-BCRs: tali Gruppi 

għandhom jidentifikaw l-Awtorità Superviżorja Ewlenija dwar il-BCR l-aktar adatta fi Stat Membru tal-

UE, f’konformità mal-kriterji stabbiliti f’1.2 tal-WP 263. 

• Applikazzjonijiet Attwali:  Gruppi li għalihom il-BCRs jinsabu fi stadju ta’ rieżami mill-ICO jeħtieġu 

jidentifikaw Awtorità Superviżorja Ewlenija dwar il-BCR ġdida f’konformità mal-kriterji stabbiliti fil-

WP263.L-Awtorità Superviżorja Ewlenija dwar il-BCR ġdida ser tieħu kontroll tal-applikazzjoni u 

formalment tibda proċedura ġdida fiż-żmien ta’ Brexit ta' ebda ftehim. 

Abbozzi ta’ BCRs sottomessi lill-EDPB: jekk abbozz ta’ deċiżjoni tal-ICO għall-approvazzjoni ta’ BCRs 

ikun pendenti quddiem l-EDPB fiż-żmien ta’ Brexit ta' Ebda ftehim, il-Grupp jeħtieġ jidentifika Awtorita 

Superviżorja   dwar il-BCR ġdida f’konformità mal-kriterji stabbiliti fil-WP263. Il-BCR Ewlenija ġdida ser 

tieħu kontroll u tissottometti abbozz ta’ deċiżjoni mill-ġdid għall-approvazzjoni tal-BCRs lill-EDPB. 

• Detenturi awtorizzati tal-BCR: Detenturi tal-BCR jeħtieġ jidentifikaw l-Awtorità Superviżorja Ewlenija 

dwar il-BCR ġdida, f’konformità mal-kriterji stabbiliti fil-WP 263. 

Fi kwalunkwe wieħed mix-xenarji ta’ hawn fuq, l-Awtorità Superviżorja li tista’ tiġi avviċinata biex 

taġixxi bħala l-Awtorità Superviżorja Ewlenija dwar il-BCR ġdida ser tikkunsidra f’kooperazzjoni ma’ 

Awtoritajiet Superviżorji kkonċernati oħrajn jekk hijiex il-BCR Ewlenija adatta fuq bażi ta’ każ b’każ u 

tinforma lill-Grupp kif xieraq. Għal kwalunkwe mistoqsija jew għal aktar informazzjoni, il-Gruppi huma 

mistiedna jikkuntattjaw lill-ICO.  

